
n Osman Fermanoğlu

Daradı	(Təcnis)

Dar dedim, sallandım dar ağacından,
Ruhumu içinə çəkdi dar adı...
İstəyim haqq deyə dara sığınan,
Bu qədər suç varsa, yön də daradı.

Hələ də xəbər yox sahib-zamandan,
Yalan kəlmələrlə olur zaman dan.
İki düşmənım var dövri- zamandan,
Biri xaçlıdısa, biri Daradı...

Nərə tək sıyrılıb gələr Qars adı,
Təklənmiş canımda ümid Qarsadı.
Osman, nəfəsimi barıt qarsadı,
Telimə əl çəkib güllə daradı.


